
Bases de participación — Premios ao Comercio de Verín
AEVER · Asociación de Empresarios de Verín · I edición · 2026

Artigo 1. Obxecto e entidade organizadora
A Asociación de Empresarios de Verín (AEVER) convoca a I edición dos Premios ao Comercio de Verín, co
obxectivo de recoñecer publicamente o labor, a traxectoria e a innovación dos establecementos e persoas
comerciantes de Verín, e contribuír á súa difusión como panca para o desenvolvemento económico e social da
vila.

Artigo 2. Categorías dos premios
A) Premios á Traxectoria

• a) Premio Comercio de Toda a Vida

• b) Premio á Renovación ou Relevo Xeracional

B) Premios á Dinamización Comercial

• c) Premio ao Compromiso coa Comunidade e Identidade Local

• d) Premio ao Novo Comercio

C) Premios á Profesionalización Comercial

• e) Premio á Innovación Comercial de Proximidade

• f) Premio á Mellor Comunicación Comercial de Proximidade

Cada persoa ou establecemento interesado poderá optar a máis dunha categoría de forma simultánea, mais
cada candidatura só poderá resultar gañadora dun único premio por edición, para favorecer que o
recoñecemento chegue ao maior número posible de comercios de Verín.

Artigo 3. Características de cada premio
a) Premio Comercio de Toda a Vida. Recoñece a traxectoria de persoas vinculadas de forma prolongada ao
comercio de Verín — titulares ou ex-titulares de establecementos, estean en activo ou xubiladas — cuxo
percorrido profesional forma parte da memoria colectiva e é recoñecido socialmente na vila.

Premio outorgado directamente pola xunta directiva de AEVER, sen proceso de candidatura, conforme ás
normas específicas do Artigo 4bis.

b) Premio á Renovación ou Relevo Xeracional. Recoñece establecementos que renovaron ou adaptaron o
negocio mantendo a esencia familiar, con independencia de que houbera ou non relevo xeracional efectivo.

c) Premio ao Compromiso coa Comunidade e Identidade Local. Recoñece proxectos que fomentan a
interacción e o impacto social na vila, e establecementos que potencian o vínculo coa cultura, tradición ou
territorio de Verín.

d) Premio ao Novo Comercio. Recoñece iniciativas comerciais recentes que destacan pola súa calidade e
proxecto innovador, con inicio de actividade en Verín nos últimos 3 anos.

e) Premio á Innovación Comercial de Proximidade. Recoñece establecementos que incorporan novas
formas de traballar — dixitalización, novos servizos, novos formatos de venda ou experiencia de cliente — sen
perder o trato persoal e o arraigamento na vila, valorando especialmente que a innovación sirva para competir
mellor fronte ás grandes superficies e o comercio online.

f) Premio á Mellor Comunicación Comercial de Proximidade. Recoñece establecementos que constrúen
unha relación próxima e continuada coa súa clientela a través de redes sociais, eventos, boca a boca ou
colaboracións con outros negocios e entidades da zona, reforzando a identidade local do comercio.

Artigo 4. Requisitos de participación

• 1. Poderán optar aos premios b), c), d), e) e f) as persoas comerciantes titulares dun comercio físico con
local aberto ao público no termo municipal de Verín.

• 2. Para os premios c), d), e) e f) será requisito adicional ser persoa asociada de AEVER e estar ao
corrente das súas obrigas coa asociación na data de presentación da candidatura.

• 3. O premio b) (Renovación ou Relevo Xeracional) queda exento da esixencia de ser asociado de AEVER,
por tratarse, xunto co Comercio de Toda a Vida, dun Premio á Traxectoria.

• 4. O premio a) (Comercio de Toda a Vida) non require candidatura e réxese polo Artigo 4bis.

• 5. A participación supón a aceptación total das condicións fixadas nestas bases. A xunta directiva de
AEVER queda facultada para resolver calquera controversia derivada da súa interpretación.

Requisito
a) Toda a

Vida
b)

Renovación
c) Comprom

iso
d) Novo

Comercio
e)

Innovación
f) Comunica

ción

Comercio físico en
Verín

— Si Si Si Si Si

Asociado/a de AEVER — Non Si Si Si Si

Candidatura / memoria Non Si Si Si Si Si

Artigo 4bis. Normas de outorgamento do Premio Comercio de Toda a Vida
6. Proposta. Calquera membro da xunta directiva de AEVER, ou calquera persoa asociada, poderá propoñer
un candidato ou candidata, indicando por escrito os motivos.

Criterios de valoración (rúbrica interna, até 100 puntos):

• Antigüidade na actividade comercial en Verín, en activo ou xa xubilada: até 50 puntos.

• Recoñecemento social na vila (identificación pola veciñanza co comercio local, máis alá do círculo
próximo de AEVER): até 50 puntos.

7. Abstención por conflito de interese. Todo membro da xunta directiva con relación de parentesco,
societaria ou de amizade estreita coa persoa proposta deberá absterse da deliberación e votación, feito que se
fará constar en acta.

8. Xustificación documentada. A decisión quedará recollida en acta, indicando expresamente a puntuación
outorgada en cada criterio.

9. O nome da persoa premiada comunicarase antes do acto de entrega dos premios. A decisión
correspóndelle en exclusiva á xunta directiva de AEVER, sen posibilidade de recurso.

Artigo 5. Documentación a presentar
As persoas ou establecementos que opten aos premios b), c), d), e) ou f) deberán presentar:

• Unha memoria explicativa (extensión máxima: 2 páxinas) que fundamente a candidatura conforme aos
criterios do Artigo 6, con evidencias ou exemplos concretos, indicando a categoría ou categorías ás que
opta.

• Fotografías do establecemento onde se desenvolve a actividade.

• Documentación gráfica opcional (capturas de redes sociais, prensa, enlaces).

Presentarase unha memoria por negocio independentemente das candidaturas ás que opte.

Artigo 6. Criterios de valoración
O xurado valorará cada candidatura sobre un máximo de 100 puntos:

b) Renovación ou Relevo Xeracional

• Continuidade familiar no negocio (cambio de titularidade entre membros da unidade familiar, ou
continuidade de máis de 15 anos): até 50 puntos.

• Proceso de renovación relevante nos últimos 5 anos (local, oferta, imaxe ou modelo de negocio): até 50
puntos.

c) Compromiso coa Comunidade e Identidade Local

• Fomento da interacción e impacto social na vila: até 50 puntos.

• Vínculo coa cultura, tradición ou territorio de Verín: até 50 puntos.

d) Novo Comercio

• Calidade e solidez do proxecto comercial: até 50 puntos.

• Innovación e diferenciación fronte á oferta existente: até 50 puntos.

e) Innovación Comercial de Proximidade

• Incorporación de dixitalización, novos servizos ou formatos de venda: até 40 puntos.

• Mantemento do trato persoal e arraigamento local: até 30 puntos.

• Capacidade de competir fronte a grandes superficies e comercio online: até 30 puntos.

f) Mellor Comunicación Comercial de Proximidade

• Presenza e actividade en redes sociais, eventos ou colaboracións locais: até 50 puntos.

• Reforzo da identidade local do comercio na comunicación (non só a presenza dixital en si): até 50 puntos.

Artigo 7. Prazo e forma de presentación

• 10. Prazo de presentación: dende a recepción destas bases ata o 15 de setembro de 2026.

• 11. Forma de presentación: por correo electrónico ao enderezo info@ccaverin.com.

• 12. Non se admitirán candidaturas presentadas fóra de prazo ou incompletas, salvo subsanación no prazo
que se indique.

Artigo 8. Xurado

• 13. Constituirase un xurado para os premios b), c), d), e) e f), integrado por: Presidencia (titular da
presidencia de AEVER ou persoa en quen delegue); até 4 vogais designados pola xunta directiva, entre
membros da propia xunta e/ou persoas alleas a AEVER de recoñecido prestixio no comercio local; e unha
Secretaría (membro de AEVER, con voz pero sen voto, encargada de levantar acta).

• 14. A composición do xurado farase pública antes do fallo.

• 15. A deliberación do xurado será secreta. Proporase unha única persoa ou establecemento gañador por
categoría; en caso de empate decidirá o voto de calidade da presidencia.

• 16. O xurado poderá outorgar mencións especiais, sen dotación económica, a até 2 finalistas por
categoría.

• 17. O xurado poderá propoñer declarar deserto un premio se ningunha candidatura reúne a calidade
mínima esixida.

• 18. O fallo será motivado por escrito e comunicarase antes do acto de entrega dos premios.

Artigo 9. Resolución e entrega de premios

• 19. A xunta directiva de AEVER resolverá en vista da proposta do xurado, e fará pública a resolución nos
canais de comunicación de AEVER.

• 20. A entrega dos premios realizarase nun acto o 2 de outubro de 2026, ás 21:00 h, no Auditorio de
Verín, con aforo limitado e acceso por invitación, coa presenza requirida das persoas gañadoras e
finalistas.

• 21. Os premios consistirán, como mínimo, en trofeo/diploma acreditativo e difusión pública nos canais de
AEVER e medios locais. A xunta directiva poderá complementar algún premio con dotación económica ou
en especie, en función do orzamento dispoñible en cada edición.

Artigo 10. Obrigas das persoas premiadas e renuncia

• 22. As persoas ou establecementos premiados comprométense a colaborar coa difusión do premio
(visibilidade no propio establecemento, redes sociais de AEVER, etc.).

• 23. A renuncia a un premio xa concedido poderá facerse por calquera medio que permita a súa
constancia, dirixido por escrito á xunta directiva de AEVER.

Artigo 11. Protección de datos
Os datos facilitados serán tratados por AEVER conforme ao Regulamento (UE) 2016/679 (RXPD) e á Lei
Orgánica 3/2018, coa única finalidade de xestionar esta convocatoria. AEVER poderá utilizar o nome do

establecemento e material gráfico entregado con fins de difusión do premio, salvo indicación en contra da
persoa participante.

Artigo 12. Disposición final
AEVER resérvase o dereito de resolver calquera circunstancia non prevista nestas bases.


